Súðavíkurhreppur  -  fundargerð hreppsnefndar

41.   fundur  kjörtímabilið 1998 – 2002  

16. maí 2000, kl. 14.00.
 haldinn í fundarsal hreppsnefndar Njarðarbraut 14.

Árið 2000,  16.  maí  kl. 14.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Guðjón Kjartansson, Jón Grétar Kristjánsson, Sigurjón Samúelsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna.   Oddviti óskaði eftir athugasemdum við fundarboð.  Engar athugasemdir voru gerðar við fundarboð.

Oddviti bar fram dagskrárbreytingartillögu þess efnis að boðaður dagskrárliðir nr. 2 og 3. færist aftast í dagskrá og að við boðaða dagskrár bætist dagskrárliðurinn aðalfundarboð Sparisjóðs Súðavíkur 27. maí n.k. og tilnefning tveggja fulltrúa í stjórn og verði daskrárliður nr. 7.

Samþykkt samhljóða.

Dagskrá:

1.
Fundargerð atvinnumálanefndar dags. 15. máí 2000.
2.
Ósk um að Súðavíkurhreppur leggi fram hlutafé til kaupa á þremur dagabátum.
3.
Minnisblað sveitarstjóra eftir fund með eignaraðilum í Félagsheimili Súðavíkur.
4.
Lagfæring og snyrting svæða í gömlu byggðinni við Túngötu og við Engjasel.
5.
Lagfæring lóðarinnar við Nesveg 1 og aðstaða þar.
6.
Bréf Eignarhaldsfélags Brunabótarfélags Íslands dags. 28.04. 2000.
7.
Aðalfundur Sparisjóðs Súðavíkur dags. 27. maí nk. og tilnefning tveggja manna í stjórn.
8.
Bréf GAP sf. dags. 12. maí 2000 vegna kaupa félagsins á jörðinni Heydalur í Mjóafirði.
9.
Forkaupsréttur Súðavíkurhrepps að jörðinni Heydalur í Mjóafirði.


1. Fundargerð atvinnumálanefndar dags. 15. máí 2000.

Fundargerðin lögð fram.

2. Ósk um að Súðavíkurhreppur leggi fram hlutafé til kaupa á þremur dagabátum.

Hreppsnefnd fagnar áformum bréfritara um atvinnurekstur í Súðavík en telur að í bréfinu komi ekki fram nægar upplýsingar.  Þess vegna óskar hreppsnefnd eftir sundurliðaðri rekstraráætlun þar sem fram koma rekstrarforsendur slíkrar útgerðar og hvaða framlegð er frá rekstri.  Jafnframt er óskað eftir áætlun um fjármögnun og lánafyrirgreiðslu , hver er endurgreiðsla þeirra og lánakjör.  Einnig er óskað eftir upplýsingum um eignarhald og skiptingu hlutafjár þessara félaga ásamt upplýsingum með hvaða hætti rekstur þessara báta getur verið hér í Súðavík.   

Samþykkt samhljóða.

Á fundinum var dreift bréfi dags. 24. febrúar sl., en móttekið í gær 15. maí frá Skipamiðluninni Bátar og Kvóti.

3. Minnisblað sveitarstjóra eftir fund með eignaraðilum í Félagsheimili Súðavíkur.

Hreppsnefnd er sammála um að veita Maríu Kristófersdóttur umboð til reksturs hússins næstu fjóra mánuði og samþykkir að leggja fram fjármuni á móti öðrum eignaraðilum til að greiða rafmagn og kyndingu hússins séu ekki nægir fjármunir til í rekstrarsjóði.

Samþykkt samþykkt samhljóða.

Jafnframt felur hreppsnefnd Jóni Grétari Kristjánssyni að endurskoða þau rekstrargögn sem afhent hafa verið hreppnum vegna rekstur félagsheimilisins.

Samþykkt með fjórum atkvæðum, Jón Grétar sat hjá.

Hreppsnefnd beinir þeim tilmælum til Verkalýðs og sjómannafélags Álftfirðinga að halda aðalfund til þess að umboð stjórnar til að endurskoða samstarfssamning um rekstur félagsheimilis sé óaðfinnanlegt, en eftir því sem næst verður komist hefur ekki verið haldin aðalfundur í félaginu í nokkur ár. 

Samþykkt samhljóða.

4. Lagfæring og snyrting svæða í gömlu byggðinni við Túngötu og við Engjasel.

Hreppsnefnd er sammála um að láta lagfæra uppmokstur á íþróttavelli ofan Aðalgötu og heimila að þar verði geymt til bráðabyrgða stærri tæki og vélar.   Áður en að því komi verði umgengnisreglur vegna þessa svæðis lagðar fyrir hreppsnefnd.

Samþykkt samhljóða.

Hreppsnefnd er sammála um að fela Hjalta Samúlessyni að lagfæra frágang svæðis í suðurenda Túngötu og fjarlægja þá húsgrunna sem eru við Túngötu 22-28.  Gæta skal sérstaklega að því að ekki myndist vatnsuppistöður og að vatn hafi greiða framrás. 

Samþykkt samhljóða.

Fjármögnum þessara liða vísað til rekstrarafgangs.

Samþykkt samhljóða.

5. Lagfæring lóðarinnar við Nesveg 1 og aðstaða þar. 

Hreppsnefnd er sammála um að tyrfa lóðina við Nesveg 1 og nýta hana sem bráðabyrgðartjaldsvæði og koma þar upp hreinlætisaðstöðu.

Fjármögnum vísað til rekstrarafgangs.

Samþykkt samhljóða.

6. Bréf Eignarhaldsfélags Brunabótarfélags Íslands dags. 28.04. 2000.

Sveitarstjóri gerði grein fyrir þeim deilum sem risið hafa vegna eingarhalds í Eignarhaldsfélagi Brunabótafélags Íslands og kinnt erum í gögnum sem bárust með bréfi E.B.Í.

Bréfið lagt fram.

7. Aðalfundur Sparisjóðs Súðavíkur dags. 27. maí nk. og tilnefning tveggja manna í stjórn.

Oddviti bar fram tillögu um að sveitarstjóri Ágúst Kr. Björnson verði fulltrúi Súðavíkurhrepps á aðalfundi Sparisjóðs Súðavíkur og fari þar með fullt og ótakmarkað umboð fyrir hönd sveitarsjóðs.

Samþykkt samhljóða.

Tillaga kom um að oddviti Salvar Baldursson verði varamaður á fundinum. 

Samþykkt samhljóða.

Oddviti bar fram tillögu um að fulltrúar hreppsins í stjórn verði Jón Grétar Kristjánsson og Jónína Guðmundsdóttir.

Samþykkt með fjórum atkvæðum, Jón Grétar sat hjá.

8. Bréf GAP sf. dags. 12. maí 2000 vegna kaupa félagsins á jörðinni Heydalur í Mjóafirði.

Sveitarstjóri gerði grein fyrir viðræðum sem hann hefur átt við forsvarsmenn GAP sf., við Pál Áskellsson ábúanda í Heydal, við forsvarsmenn Landsbanka Íslands vegna Skálavíkur,  við eigendur jarðarinnar Botns í Mjóafirði og framkvæmdarstjóra Skjólskóga á Vestfjörðum.  All nokkrar umræður urðu um þessi mál og þau áform sem fram koma í bréfi GAP sf. varðandi nýtingu jarðarinnar Heydals í Mjóafirði og tóku allir sveitarstjórnarmenn til máls.

Bréfið lagt fram. 

Á fundinum var dreift bréfi dags. 16. maí frá forsvarsmönnum GAP sf. þar sem fram kemur viljayfirlýsing þeirra varðandi aðstöðu núverandi ábúanda í Heydal.

9. Forkaupsréttur Súðavíkurhrepps að jörðinni Heydalur í Mjóafirði.

Oddviti bar fram tillögu um að forkaupsréttur að jörðinni Heydalur í Mjóafirði verði ekki nýttur.

Sigurjón bar fram tillögu um að að forkaupsréttur að jörðinni Heydalur í Mjóafirði verði nýttur. 

Tillaga oddvita samþykkt með fjórum atkvæðum H-lista gegn atkvæði Sigurjóns. 

Þar sem tillaga oddvita er samþykkt kemur tillaga Sigurjóns ekki til atkvæðagreiðslu.

Sigurjón óskaði svohljóðandi bókunar:

Ég er ósáttur við ákvörðun sveitarstjórnar og mér kemur á óvart  stefnubreyting meirihlutans frá síðasta fundi en ég tel að þar hafi komið fram vilji til að nýta forkaupsrétt. 

Fulltrúar H-lista óskuðu svohljóðandi bókunar:

Ástæður þess að H-listi styður ekki að nýta forkaupsrétt að jörðinni Heydalur í Mjóafirði eru upplýsingar frá kaupendum,  GAP sf.,  sem fram koma í bréfi lögmanna þeirra dags. 10.maí sl., en þar er lýst áformum kaupenda um að nýta jörðina til atvinnurekstrar í skógrækt.  

Með vísan til bréfs forsvarsmanna GAP sf. dags. 16. maí fer sveitarstjórn þess á leit við  kaupendur jarðarinnar Heydalur að núverandi ábúandi fái heimild til að búa þar áfram og stunda þar sauðfjárrækt til haustmánaða árið 2001.   

Samþykkt með fjórum atkvæðum H-lista, Sigurjón sat hjá.

Sveitarstjórn samþykkir að stuðla að því og leiða viðræður við eigendur jarðarinnar Botns í Mjóafirði um að núverandi ábúandi í Heydal fá Botn til ábúðar.

Samþykkt með fjórum atkvæðum H-lista, Sigurjón sat hjá.

Fleira ekki gert. Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar.  Fundargerð samþykkt, fundi slitið kl. 17.40.

